
醫如盧扁不施藥石病不自瘳匠如公輸不施繩墨木不

自直君如堯舜無紀綱法度之施而但曰恩德所謂徒善

不足以爲政也○大學士朱善曰古者人主致治惟在任

賢　上曰然任人之道當嚴于𥳑擇𥳑擇嚴則庸鄙之人

不進當專于任使任使專則苟且之意不生

八月詔以姜嫄公劉二廟入祀典

九月　上諭户部曰人皆言農桑衣食之本然棄本逐末

鮮有救其弊者先王之世野無不耕之民室無不蠶之女

水旱無虞飢寒不至自什一之制湮奇巧之技作而後農

桑之業廢一農執耒而百家待食一女事織而百夫待衣

欲人無貧得乎朕思足食在於禁末作足衣在於禁華靡

爾宜申明天下四民各守其業不許游食庶民之家不許

衣錦繡庶幾可以絕其弊也○大學士朱善講周易至家

人　上曰一家之閒長幼內外各盡其分事事循理則一

家治矣一家旣治達之一國以至天下亦舉而措之耳朕

觀其要只在誠實而有威嚴誠則篤親愛之恩嚴則無閨

門之失善對曰誠如聖諭未幾以疾予吿卒于家

　〈善豐城人字備萬隱居若述以理學爲己任洪武初爲郡學敎授薦爲翰林修撰以奏對失旨放歸尋復徵爲〉

　〈待詔陸文淵閣大學士以疾賜歸卒年七十二所著有詩經解順等集〉

十月命平凉侯費聚爲摠兵官率指揮丁忠等征廣南府

--

叛酋平之○命蜀王閱武于中都蜀王　上第十子也諱

椿最有賢德博通經萟旁及釋典　上所鍾愛呼爲蜀秀

才王至中都首闢西堂以讀書自娛閱武餘暇召儒臣李

叔蘇伯衡及名僧來復輩與之講道論文殆無虛日復建

寶訓堂尊奉　祖訓錄及前代帝王經典命來復記之又

命來復作正心觀道崇本敬賢四箴以自警

　〈按來復字見心豫章人通儒術工詩文一時名士皆與之交與高僧宗泐齊名所著有蒲菴集行世見心嘗承〉

　〈召賜食謝詩云淇園花雨曉吹香手挽袈裟近御床闕下衫雲生雉尾座中紅茀動龍光金盤蘇合來殊域玉〉

　〈盌醍醐出上方稠疊濫承天上賜自慙無德頌陶唐上是詩大怒曰汝詩用殊字是我爲歹朱耶又言無德〉

　〈頌陶唐是謂朕無德則雖欲以陶唐頌我而不能也何於奸僧敢大膽如此遂誅之○宗泐台州人博通古今〉

　〈凡經書過目輒成誦善爲詞章住持京師天界寺　上一日羍寺見其動止異常命蓄髮授官固辭　上不欲〉

　〈奪其志從之賜宗泐免官說常奉詔著心經金剛楞伽三經有全室集行世國初名僧二人爲首〉

復福州知府朱季用原官

　〈持詔嚴革有司之爲民害者至京論罪並作築城役有朱季用者台州人由薦知福州府視事僅五月以例起〉

　〈入京法司一切論罪任築城役日用錢粮十緡季用又病痢被是謂其子煦曰吾貲力豈足堪此吾旦夕死矣〉

　〈汝收吾骸骨歸葬蘭煦惶懼不敢離左右復戒二弟共守不少寐季用由是不得死時嚴吿枉之令吿而謫戍〉

　〈雲南者三人被極刑者四人煦謀子父僚友同役者曰吾無緒以脫吾父訴不訴皆死萬一吾父由訴獲免雖〉

　〈戮死萬萬無憾遂陳其辭于通政司通政司以聞　上閔其蒨遂赦季用復其官詞時緣此得免復官者十有〉

　〈曰人皆拜煦父謝曰非君有孝子吾儕骨肉爲城下土吳已兩鑒感疾卒季川傷煦死病亦甚亦死時人莫不〉

　〈哀傷同郡王叔英修撰作孝子傳以傳〉

